
Xalqaro reyting va indekslar bilan ishlash hamda iqtisodiy 

Annotatsiya: mazkur maqolada mahalliy va xorijiy olimlarning mavzuga oid ilmiy qarashlari, xalqaro moliyaviy institutlarn-
ing	tadqiqotlari	hamda	xufiyona	iqtisodiyotning	milliy	iqtisodiyotga	ta’sirlari	tahlil	qilingan.	Shuningdek,	xufiyona	iqtisodiyot	
ulushini	qisqartirish	hamda	bu	orqali	mamlakat	iqtisodiy	xavfsizligining	ta’minlanishi	bo‘yicha	ilmiy	xulosalar	va	takliflar	
keltirilgan.

Kalit so‘zlar:	xufiyona	iqtisodiyot,	iqtisodiy	xavfsizlik,	indikator,	soliq	yuki,	korrupsiya,	byurokratik	to‘siqlar,	davlat	(nodav-
lat) tashkilotlari integratsiyasi, raqamlashtirish, xavf, tahdid, yalpi ichki mahsulot, Xalqaro valyuta jamg‘armasi.
Аннотация:	В	данной	стате	анализируются	научные	взгляды	отечественных	и	зарубежных	учёных,	исследования,	
проводимые	международными	финансовыми	институтами,	а	также	влияние	теневой	экономики	на	националную	
экономику.	Также,	разработаны	предложения	по	снижению	доли	теневой	экономики	за	счет	поэтапного	внедрения	
данных	направлений.

Ключевые	слова:	теневая	экономика,	экономическая	безопасност,	индикатор,	налоговоэ	бремя,	коррупция,	бюро-
кратические	бареры,	интеграция	государственных	(негосударственных)	организаций,	сифровизация,	риск,	угроза,	
валовой	внутренний	продукт,	Международный	валютный	фонд.
Abstract:	This	article	analyzes	the	scientific	views	of	domestic	and	foreign	scientists,	research	conducted	by	international	
financial	institutions,	as	well	as	the	influence	of	the	shadow	economy	on	the	national	economy.	Proposals	have	also	been	
developed to reduce the share of the shadow economy through the phased implementation of these areas.

Key words: shadow economy, economic security, indicator, tax burden, corruption, bureaucratic barriers, integration of 
state	(non-state)	organizations,	digitalization,	risk,	threat,	gross	domestic	product,	International	Monetary	Fund.

K I R I S H
Bugungi	 kunda	 xufiyona	 iqtisodiyot	 jahon	 hamjamiyati	 oldidagi	 eng	 dolzarb	 muammolardan	 biri	 bo‘lib	

qolmoqda.	 Birlashgan	Millatlar	Tashkiloti	 bayonotiga	 ko‘ra,	 xufiyona	 iqtisodiyot	 ulushining	 tartibsiz	 ravishda	
oshib borishi, dunyo mamlakatlari iqtisodiy xavfsizligiga tahdid solishi bilan cheklanib qolmasdan, balki xalqaro 
terrorizm, odam savdosi, narko-biznes hamda jinoiy faoliyatdan olingan daromadlarni legallashtirishni o‘z 
ichida qamrab olgan transmilliy uyushgan jinoyatchilikka transformatsiyalanishi orqali butun insoniyat uchun 
xavf tug‘dirishi mumkinligi ta’kidlangan.1

Bundan tashqari, Xalqaro valyuta jamg‘armasining 2020-yilgi hisobotida, jahon iqtisodiyotining uchdan bir 
qismi	(yoki	28,4	trln.AQSh	dollari)	xufiyonaligicha	saqlanib	qolayotganligi,	ushbu	mamlakatlarning	mavjudligiga	
bevosita tahdid sifatida baholangan.2

Shuningdek,	 O‘zbekiston	 Respublikasi	 Prezidenti	 Shavkat	Mirziyoyev	 tomonidan	 2023-yil	 18-avgustda	
kuni	tadbirkorlar	bilan	o‘tkazilgan	ochiq	mulokotda	mamlakatda	xufiyona	iqtisodiyot	ulushining	yuqori	ekanligi,	
kelgusida uning ulushini qisqartirish bo‘yicha tizimli choralar ko‘rilishi kerakligi ta’kidlangan. Shu bilan birgalikda, 
O‘zbekiston	Respublikasi	Prezidentining	2023-yil	11-sentyabrdagi	“O‘zbekiston–2030”	strategiyasi	to‘g‘risida”gi	
PF-158-sonli	Farmonining	56-bandida	“Yashirin	iqtisodiyot”ni	qisqartirish	bo‘yicha	maqsadli	ko‘rsatkichlar	bel-
gilangan. 

1	 	БМТ	Бош	Ассамблеясининг	2000-йил	15-ноябрдаги	55/25-сонли	резолюциясига	асосан	қабул	қилинган	“Трансмиллий	уюшган	
жиноятчиликка	қарши	курашиш”	Конвенцияси.

2	 	Международный	валютный	фонд	«Скрываясь	в	тени,	рост	подпольной	экономики»	Вашингтон,	Округ	Колумбия	–	2018.

Ta’kidlash joizki, bugungi kunda hukumat tomonidan bir qator islohotlarning olib borilishiga qaramasdan, 
mamlakatimizda	xufiyona	iqtisodiyot	ulushi	yuqoriligicha	saqlanib	qolmoqda.	

Ma’lumot	 o‘rnida:	 Xalqaro	 valyuta	 jamg‘armasining	 hisobotida	 rivojlanayotgan	mamlakatlarda	 xufiyona	
iqtisodiyot	ulushi	o‘rtacha	30–39	foiz	bo‘lishi	belgilangan.	O‘zbekiston	Respublikasida	2021-yilda	xufiyona	iqti-
sodiyot	ulushi	(yalpi	ichki	mahsulotga	nisbatan)	58,5	foizni3, 2022-yilda esa 62 foiz4	(yoki	belgilangan	me’yordan	
23 foizga ko‘p)ni tashkil etgan.

Mazkur	ko‘rsatkichlar	mamlakatimizda	xufiyona	iqtisodiyotga	qarshi	yetarlicha	choralar	ko‘rilmayotganligini	
shuningdek, davlat boshqaruvi organlari tomonidan operativ ravishda ta’sirchan mexanizmlarni o‘z ichiga olgan 
kompleks islohotlarni amalga oshirish zarurligini ko‘rsatmoqda.

Buning	uchun,	 xufiyona	 iqtisodiyotga	sabab	bo‘luvchi	omillarni	aniqlash,	unga	qarshi	olib	borilgan	 islo-
hotlarni tahlil qilish hamda ilg‘or xorijiy tajriba va moliyaviy institutlar tavsiyalaridan foydalangan holda samarali 
mexanizmni ishlab chiqish oldimizdagi dolzarb vazifalardan biri bo‘lib qolmoqda.

A D A B I Y O T L A R  S H A R H I
Xufiyona	iqtisodiyot	va	uni	keltirib	chiqaruvchi	omillar	to‘g‘risida	bir	qator	xorijiy	va	mahalliy	iqtisodchi	olimlar	

tadqiqot	olib	borishgan.	Xususan,	G‘arb	olimlari	Fridrix	Shnayder	va	Dominik	Enstelar	xufiyona	 iqtisodiyotni	
norasmiy yoki parallel iqtisodiyot deb atab, uni keltirib chiqaruvchi asosiy omillari sifatida soliq yukining og‘irligi, 
davlat boshqaruvi organlaridagi korrupsiya hamda tadbirkorlik sohasidagi byurokratiyani qayd etishgan.5

Bundan	 tashqari,	 rus	 iqtisodchi	 olimlari	O.Stepicheva	 va	Yu.Gudiylar	 xufiyona	 iqtisodiyotni	 –	muayyan	
sharoitlarda,	o‘z	iqtisodiy	faoliyatini	yashirish	qulay	bo‘lgan	vaziyat	sifatida	ta’riflab,	uni	keltirib	chiqaruvchi	5	ta	
omillarni	sanab	o‘tishgan.	Xususan,	 tabiiy	 (insonlar	har	doim	minimal	harakat	qilib,	maksimal	 foyda	olishga	
harakat	qiladi),	iqtisodiy	(insonlar	o‘z	mablag‘larini	tejash	orqali,	o‘z	maqsadlariga	erishmoqchi	bo‘ladi),	siyosiy	
(insonlar	davlat	siyosatidan	norozi	bo‘lib,	siyosatni	ularning	hayotiga	ta’sir	qilishidan	norozi),	huquqiy	(insonlar	
har	 qanday	 holatda	 javobgarlikdan	 ozod	 bo‘lishga	 ishonishadi)	 hamda	 ijtimoiy	 (insonlar	 o‘zlarining	 ijtimoiy	
holatlaridan norozi bo‘lib, ushbu holatni yaxshilashga harakat qiladilar).6 

Shuningdek,	MDH	 davlatlari	 tadqiqotchilari	G.Agarkov	 va	N.Dergachevlar	 xufiyona	 iqtisodiyotni	 keltirib	
chiqaruvchi	omillarini	shartli	ravishda	to‘rt	guruhga	ajratib,	quyidagicha	izoh	keltiradilar	(1.1-chizma).7

Soliq tizimining 
nomukammalligi

Kapitalning notekis 
taqsimlanishi

X.I.ga	qarshi	samarali	
mexanizmning yo‘qligi

Qonunchilikdagi	
qarama-qarshiliklar va 

ziddiyatlar

Sud-huquq tizimi 
va	H.M.Q.O.lardagi	

korrupsiya

Halol	tadbirkorlar	
huquqlarining 

himoyalanmaganligi

Soliq organlari 
vakolatlarining 
cheklanganligi

Vertikal davlat
boshqaruvi 

samaradorligining pastligi

Byurokratiya

Mahalliychilik va
tanish-bilishchilik

Xodimlarning 
malakasizligi

Davlat	boshqaruvi	
organlariga nisbatan 

ishonchsizlik

Inqirozda	
aholining ijtimoiy 

himoyalanmaganligi

Aholi huquqiy 
madaniyatining pastligi

MOLIYAVIY-IQTISODIY HUQUQIY MA’MURIY IJTIMOIY-SIYOSIY

O M I L L A R

1.1-chizma: Xufiyona iqtisodiyotni keltirib chiqaruvchi omillar

3	 Жаҳон	 банкининг	 2023	 йил	 7	 августдаги	 “Ўзбекистон	 Республикасининг	 хуфиёна	 иқтисодиёти	 улушини	 баҳолаш”	 бўйича	
ҳисоботи.

4	 Стратегик	 ислоҳотлар	 агентлиги	 директори	Матбуот-котиби	М.Хасанованинг	 АОКАда	 2023	 йил	 1	 февраладаги	 ҳисоботи	
расмий	баёноти	маълумотлари.	

5	 Friedrich	Schneider	and	Dominik	H.	Enste	“Shadow	Economies:	Size,	Causes,	and	Consequences”.	Journal	of	Economic	Literature	
Vol.	38,	No.	1	(Mar.,	2000),	pp.	77-114	(38	pages)

6	 О.Степичева	“О	сущности	и	содержании	категории	«теневая»	экономика”	«Гуманитарные	науки».	2007.	№	8.	С.	58–65.,	Гудий	
Ю.С.	“Понятие,	виды	и	влияние	теневой	экономики”	экономический	интернет-журнал.	

7	 Г.Агарков	 “Минимизация	 негативного	 воздействия	 теневой	 экономики	 на	 социально-экономические	 развитие	 региона”.	
Екатеринбург,	2008.	Н.Дергачев	“Administrative	Consulting.	Volume	4.	Issue	2(8)”	“Основные	причины	возникновения	теневой	
экономики	в	России”	РАНХиГС.	Москва,	2019.

SShu	bilan	birgalikda,	Iqtisodiy	fanlar	professori	P.Yunusova	xufiyona	iqtisodiyotni,	murakkab	ijtimoiy-iqti-

sodiy hodisa sifatida baholab, jamiyat ijtimoiy-iqtisodiy hayotining butun tizimini qamrab olishini ta’kidlagan 
hamda uni mavjudligining to‘rtta asosiy sabablarini sanab o‘tgan: 

● soliq yukining yuqoriligi hamda biznes yuritishdagi qiyinchiliklar;
● tartibga soluvchi huquqiy tizimning nomukammalligi;
● jamiyatning daromadlar bo‘yicha yuqori darajadagi tabaqalanishi;
● qonun bilan alohida bir guruh mehnatidagi cheklovlar.8

Yuqoridagilardan	kelib	 chiqib,	 xufiyona	 iqtisodiyot	 tushunchasiga	qisqacha	qilib	–	 jamiyat	 va	davlatdan	
yashirin holda yuritiladigan, hukumat tashkilotlari tomonidan nazorat qilinmaydigan hamda soliq va buxgalteriya 
hisobidan	tashqarida	bo‘lgan	iqtisodiy	faoliyat	deb	tariflash	mumkin.	Mazkur	iqtisodiy	faoliyatdan	olingan	daro-
madlar yashirin holatda bo‘lganligi sababli, soliqqa tortilmaydi.

T A D Q I Q O T  M E T O D O L O G I YA S I
Tadqiqot	doirasida	“O‘zbekiston	Respublikasining	xufiyona	iqtisodiyot	ulushi,	uni	keltirib	chiqaruvchi	omillar	

hamda	milliq	iqtisodiyotga	ta’sirini	qisqartirish”	mavzusiga	doir	empirik	ma’lumotlar	tahlili	o‘tkazildi.	Shu	bilan	
birgalikda	kontent-tahlil,	“SWOT”	tahlil,	“Pattern”	metodi,	ekspert	so‘rovi	hamda	dala	so‘rovlaridan	foydalanildi.

T A H L I L  V A  N A T I J A L A R
Qayd	etilganlarni	inobatga	olib,	xufiyona	iqtisodiyotning	yuzaga	kelish	sabablarini	quyidagi	uchta	guruhga	

ajratamiz:
■ Iqtisodiy omillar. Soliq yukining yuqoriligi, biznes sohalarini qayta-qayta qurish, moliyaviy tizimning 

inqirozi, davlat mulkini xususiylashtirish jarayonining nomukammalligi, ro‘yxatga olinmagan iqtisodiy 
tuzilmalarning faoliyati hamda boshqalar;

■ Ijtimoiy omillar. Aholi daromadining pastligi, ishsizlik darajasining yuqoriligi, yalpi ichki mahsulotning 
notekis taqsimlanishi; 

■ Huquqiy omillar. Soliq qonunchiligining nomukammalligi, davlat fuqarolik xizmati hamda huquqni 
muhofaza qiluvchi organlardagi korrupsiya, iqtisodiy jinoyatlarga qarshi kurashish bo‘yicha mex-
anizmning nomukammalligi va boshqa bir qator omillar.

Mazkur	omillarni	bartaraf	etish	yuzasidan,	hukumat	tomonidan	so‘nggi	14-yil	ichida	bir	qator	islohotlar	olib	
borilgan. Xususan, soliqlar soni 19 tadan 9 taga tushirilgan, soliq stavkalari: jismoniy shaxslardan olinadigan 
daromad	solig‘i	 -	 22	 foizdan	12	 foizga,	 yuridik	 shaxslardan	olinadigan	 foyda	solig‘i	 35	 foizdan	–	15	 foizga,	
qo‘shilgan	qiymat	solig‘i	–	24	foizdan	–	12	foizga	pasaytirilgan.	

Bundan	 tashqari,	biznesni	 raqamlashtirish	 indeksi	bo‘yicha	190	davlat	 ichida	112-o‘rindan	–	43-o‘ringa,	
Xalqaro	korrupsiya	indeksiga	ko‘ra,	180	ta	davlat	ichida	172-o‘rindan	–	126-o‘ringa,	biznesni	yuritish	indeksi	
bo‘yicha	190	ta	davlat	ichida	147-o‘rindan	–	69-o‘ringa	ko‘tarilgan.	Biroq,	mazkur	ko‘rsatkichlarga	qaramasdan	
xufiyona	iqtisodiyot	ulushi	tartibsiz	ravishda	38	foizdan	62	foizga	o‘sgan.(1-jadval)

1-jadval: Xufiyona iqtisodiyotni qisqartirish bo‘yicha amalga oshirilgan islohotlarning tahlili
№ Islohot qilingan sohalar 2009 2012 2017 2022
1 Soliqlar soni1 19 15 13 9

2 Soliq stavkalari:

3 Jismoniy shaxslardan olinadigan daromad solig‘i 22% 22% 21% 12%

4 Foyda	solig‘i 35% 30% 20% 15%

5 QQS 24% 20% 20% 12%

6 Biznesni	raqamlashtirish	Jahon	bankining	“GovTech	Maturity	Index”2 
(190ta	davlat	ichida	-	o‘rin) 112 - 80 43

7 Korrupsiya	darajasi	“Transparency	International”	
(180ta	davlat	ichida	-	o‘rin)3 172 170 157 126

8 Biznesni	yuritishdagi	byurokratik	to‘siqlar	“Doing	business”4 
(190ta	davlat	ichida	-	o‘rin) - 147 76 69 

(2021)

9 YaIMga	nisbatan	xufiyona	iqtisodiyot	ulushi - 38%5 50%6 62%7

8	 П.Юнусова	 “Сущность	 теневой	 экономики	 в	 современных	 условиях”	 Институт	 социально-экономических	 исследований.	
Россия	–	2016.

Ta’kidlash joizki, Xalqaro valyuta jamg‘armasining 2021-yilgi hisobotida, rivojlanayotgan mamlakatlarda 
YaIMga	nisbatan	xufiyona	iqtisodiyot	ulushi	30-39	foizni	tashkil	etishi	belgilangan.	Jahon	bankining	ma’lumot-
lariga	ko‘ra	O‘zbekiston	Respublikasida	2021-yilda	xufiyona	iqtisodiyot	ulushi	58,5	foizni	tashkil	etgan.9 Shun-
ingdek, Strategik islohotlar agentligi matbuot-kotibi M.Xasanovaning Axborot va ommaviy kommunikatsiyalar 
agentligidagi	rasmiy	bayonotida	O‘zbekiston	Respublikasida	2022-yilda	xufiyona	iqtisodiyot	ulushi	48-62	foizni	
tashkil	qilganligi	ta’kidlangan.	Mazkur	ko‘rsatkichlar	xufiyona	iqtisodiyot	bo‘yicha	inqiroz	holati	 indikatorlarida	
inqiroz	holatining	3	darajasi	(inqiroz)dan	oshganligi	(2-jadval),	O‘zbekiston	Respublikasi	Iqtisodiy	xavfsizligiga	
bevosita tahdid sifatida baholanmoqda.

2-jadval: O‘zbekiston Respublikasida xufiyona iqtisodiyot ko‘rsatkichlarining indikatorlari
№ Indikator nomi Me’yor IO 1 IO 2 IO3 I 1 I 2 I 3 Amalda
1 YaIMga	nisbatan	xufiyona	iqtisodiyot	ulushi	(%) 15 20 25 30 40 45 50 62

2 Davlat	(nodavlat)	tashkilotlari	o‘rtasidagi	
integratsiya	ko‘rsatkichi	(%) 60 55 50 45 40 35 30 30

Ma’lumotlar	 tahlili	 shuni	 ko‘rsatmoqdaki,	 hukumat	 tomonidan	xufiyona	 iqtisodiyotni	 qisqartirish	bo‘yicha	
keng islohotlar olib borilganligiga qaramasdan, uning ulushi yildan-yilga tartibsiz ravishda o‘sib borgan. Mazkur 
muammoni keltirib chiqaruvchi bir qator omillar mavjud.

Xususan,	 mamlakatimizda	 xufiyona	 iqtisodiyotni	 qisqartirish	 bo‘yicha	 yagona	 normativ-huquqiy	 hujjat	
(Strategiya)	mavjud	emas	hamda	xufiyona	iqtisodiyot	uchun	mas’ul	tashkilot	aniq	belgilanmagan.

Bundan	tashqari,	yalpi	ichki	mahsulot	hajmidagi	xufiyona	iqtisodiyotni	hisoblash	metodikasi	hamda	YaIM	
tarmoqlari	 kesimidagi	 aniq	 hisob-kitoblar	 mavjud	 emas.	 Shu	 bilan	 birgalikda,	 xufiyona	 iqtisodiyot	 ulushini	
sohalar	kesimida	qisqartirishning	indikatorlari	ishlab	chiqilmagan	(maqsadli	ko‘rsatkichlari).

Shuningdek, milliy iqtisodiyotning institutsional asosi hisoblangan davlat tashkilotlari va tarmoq korxonalari 
o‘rtasida	xufiyona	iqtisodiyotni	nazorat	qilish	xususiyatiga	ega	bo‘lgan	yagona	integratsiya	tizimi	mavjud	emas.

Ma’lumot	 o‘rnida:	 rivojlanayotgan	mamlakatlarda	 (shu	 jumladan,	 Qozog‘iston	 Respublikasi	 va	 Rossiya	
Federatsiyasida)	xufiyona	iqtisodiyotni	qisqartirish	bo‘yicha	3	yildan	–	5	yilgacha	bo‘lgan	muddatda	Strategi-
yalar	qabul	qilingan	hamda	mas’ul-muvofiqlashtiruvchi	organlar	qat’iy	belgilangan.	Bundan	tashqari,	Xalqaro	
valyuta jamg‘armasi10 hamda Jahon banki11	tomonidan	xufiyona	iqtisodiyotni	hisoblash	metodikasi	va	indika-
torlari	ishlab	chiqilgan.	Shu	bilan	birgalikda,	aksariyat	mamlakatlarda	(Singapur,	Koreya	Respublikasi,	Rossiya	
Federatsiyasi	va	boshqalar)	xufiyona	iqtisodiyotni	real	vaqt	rejimida	kuzatib	borish	imkoniyatiga	ega	institut-
sional	asos	(markazlashgan	hamda	barcha	iqtisodiy	ko‘rsatkichlarga	ega	tashkilotlar	bilan	integratsiyalashgan)	
tizimli yo‘lga qo‘yilgan.

X U L O S A  V A  T A K L I F L A R
Xulosa	qilib	aytganda,	ilg‘or	mamlakatlar	tajribasi	va	xufiyona	iqtisodiyotga	qarshi	kurashish	bo‘yicha	ko‘p	

yillik	islohotlarning	tahlili,	bugungi	kunda	xufiyona	iqtisodiyotga	qarshi	kurashishda	an’anaviy	vositalardan	(soliq	
yukini kamaytirish, tadbirkorlik faoliyatidagi byurokratik to‘siqlarni bartaraf, korrupsiya darajasini pasaytirish va 
aholi huquqiy-madaniyatini oshirish) voz kechgan holda noananaviy usullarni qo‘llashni talab etmoqda.

Yuqoridagilardan	kelib	chiqib,	O‘zbekiston	Respublikasida	xufiyona	iqtisodiyot	ulushini	qisqartirish	hamda	
bu orqali milliy iqtisodiyot barqarorligini ta’minlash maqsadida, kompleks islohotlarni o‘z ichiga olgan quyidagi 
choralarni	ko‘rish	maqsadga	muvofiq	hisoblanadi.

I.	 Xufiyona	iqtisodiyotga	taalluqli	bo‘lgan	barcha	normativ-huquqiy	hujjatlarni	xatlovdan	o‘tkazish;
II.	 O‘zbekiston	 Respublikasining	 2024–2026-yillarga	 mo‘ljallangan	 xufiyona	 iqtisodiyotni	 qisqartirish	

bo‘yicha strategiyasini qabul qilish. Mazkur strategiya doirasida:

1.	 Xufiyona	 iqtisodiyot	uchun	mas’ul	hamda	muvofiqlashtiruvchi	organ	sifatida	 Iqtisodiyot	va	moliya	
vazirligini	belgilash.	Shuningdek,	mazkur	yo‘nalish	doirasida	vazirlik,	 idora	va	tashkilotlarning	Iqti-
sodiyot va moliya vazirligi oldidagi hisobdorligini qayd etish;

2.	 Xalqaro	valyuta	jamg‘armasi	tavsiyasiga	hamda	Qozog‘iston	Respublikasi	tajribasidan	kelib	chiqib,	
O‘zbekiston	Respublikasida	xufiyona	iqtisodiyot	ulushini	qisqartirishga	qaratilgan	asosiy	indikatorla-
rini ishlab chiqish;

9	 International	Monetary	Fund.	Annual	Report:	Build	Forward	Better.	https://www.imf.org/external/pubs/ft/ar/2021/eng/downloads/imf-
annual-report-2021-ru.pdf. 

10	 	International	monetary	found	“Shadow	economy:	assessment	methods	and	indicators”	2018.
11	 	The	World	Bank	“Assessment	of	the	size	of	the	shadow	economy	of	Uzbekistan,	regional	perspective”	2023.

S3.	 Iqtisodiyot	va	moliya	vazirligi	ma’lumotlar	bazasida	2024-yil	1-martga	qadar	“Big	Data”	texnologi-

yasiga asoslangan, katta hajmdagi ma’lumotlarni real vaqt rejimida inson omilisiz qayta ishlash 
imkoniyatiga ega bo‘lgan tizimni yo‘lga qo‘yish hamda mazkur tizimga O‘zbekiston Respublikasi 
Markaziy Banki, manfaatdor vazirlik va idoralarning ma’lumotlar bazalarini integratsiya qilish;

4.	 Har	bir	vazirlik,	 idora	va	tashkilotlarning	2024-2026	yillarga	mo‘ljallangan	(sohalar	kesimida)	xufi-
yona iqtisodiyot ulushini qisqartirish bo‘yicha maqsadli ko‘rsatkichlarini ishlab chiqish.

III.	Xufiyona	iqtisodiyot	tushunchasi,	uning	mamlakat	iqtisodiy,	ijtimoiy	va	siyosiy	hayotiga	bo‘lgan	salbiy	
ta’sirlari	bo‘yicha	aholining	huquqiy	madaniyatini	oshirish	bo‘yicha	“Astroturfing”	texnologiyasini	qo‘llash	
(shu	jumladan,	psixologik	ta’sirga	ega	videolavhalar	tayyorlash).

Foydalanilgan adabiyotlar ro‘yxati:
1.	 Friedrich	Schneider,	Dominik	Enste	“Hiding	in	the	shadows	the	growth	of	the	underground	economy”.	International	

Monetary	Fund	March	2002.
2.	 И.Никитина	“Теневая	экономика:	понятие	и	структура”	Вестник	Омского	университета.	Серия	«Право»	2007.	

№1	(10).	С.	120–126.
3.	 О.Степичева	“О	сущности	и	содержании	категории	“теневая”	экономика”	“Гуманитарные	науки”.	2007.	№	8.	С.	

58–65.
4.	 Гудий	Ю.С.	“Понятие,	виды	и	влияние	теневой	экономики”	экономический	интернет-журнал.	Москва-2020.
5.	 П.Юнусова	 “Сущность	 теневой	 экономики	 в	 современных	 условиях”	 Институт	 социально-экономических	

исследований.	Россия	–	2016.	
6.	 Г.Агарков	“Минимизация	негативного	воздействия	теневой	экономики	на	социально-экономические	развитие	

региона”.	Екатеринбург,	2008.
7.	 Дергачев	 Н.В	 “Administrative	 Consulting.	 Volume	 4.	 Issue	 2(8)”	 “Основные	 причины	 возникновения	 теневой	

экономики	в	России”	РАНХиГС.	Москва,	2019.
8.	 И.Воскобойников	“Structural	change,	expanding	 informality	and	 labour	productivity	growth	 in	Russia”	Series:	eco-

nomics	wp	brp	168/ec/2017.
9.	 С.Гетманова,	И.Логвинова.	 “Теневая	экономика	и	ее	влияние	на	экономическую	безопасность”,	Актуальные	

исслед..	2020.	№2	(5).	С.	40-44.
10.	 Mark	D.	Wenner	and	Dillon	Clarke	“Shadow	Economies	and	Data	Quality:	Consequences	for	Economic	Planning	and	

Management”	Canada,	2016.
11.	 Friedrich	Schneider	and	Dominik	H.	Enste	“Shadow	Economies:	Size,	Causes,	and	Consequences”.	Journal	of	Eco-

nomic	Literature	(Vol.	38,	No.	1	(Mar.,	2000),	pp.	77-114	(38	pages)).
12.	 И.Демененко,	С.Огородникова	“Влияние	теневой	экономики	на	развитие	общества”	Белград	-	2018.
13.	 А.Власов	“Экономическое	обеспечение	национальной	безопасности”	(стр.	417-426).
14.	 В.Сенгачев	“Экономическая	безопасность	России”	Москва	Издательство	«ДЕЛО»	2005.	(стр.	293-296).

Footnotes
1. O‘zbekiston Respublikasining Soliq kodeksi ma’lumotlari.
2.	 Xalqaro	valyuta	jamg‘armasining	2010,	2018	hamda	2023-yillardagi	hisoboti	https://www.worldbank.org/en/programs/

govtech/gtmi.
3.	 Xalqaro	korrupsiyani	hisobga	olish	indeksi	“Transparency	International”	ma’lumotlari.
4.	 Xalqaro	valyuta	jamg‘armasining	2010,	2018	hamda	2023-yillardagi	hisoboti	https://archive.doingbusiness.org/en/do-

ingbusiness.
5. Xalqaro valyuta jamg‘armasining ma’lumotlariga asoslangan holda Stemford xalqaro universiteti eksperti A.Maganing 

hisoboti.	Internet	resurs:	https://1economic.ru/lib/110099	.
6.	 Iqtisodiyot	vaziri	birinchi	o‘rinbosari	M.Mirzayevning	2018	yil	11	yanvardagi	Xalqaro-press	klubda	bergan	rasmiy	bay-

onoti ma’lumotlari.
7. Strategik islohotlar agentligi direktori Matbuot-kotibi M.Xasanovaning AOKAda 2023-yil 1-fevraladagi hisoboti rasmiy 

bayonoti ma’lumotlari.

